
Қадырбаева Қ.  
                      Қалай тұрып жатырсың, студент?

      Ағымдағы жылдың 22-ші қаңтарында Қазақстан студенттері Альянсының «Қалай тұрып жатырсың, студент?» атты акциясын қорытындылау бойынша баспасөз конференциясы болып өтті.

      Аталмыш акция ҚР Білім және ғылым министрлігінің қолдауымен өткен жылдың қазанында бастау алып, бір ай бойы жалғасқан болатын. Іс-шара барысында ҚСА өкілдері ЖОО-ы өкідерімен бірлесе отырып, республиканың жоғары оқу орындарының 90-ға жуық студенттік жатақханалардың жай-күйін бақылауға алып, тексеру нәтижесінде бекітілген талаптарға сай және сай еместерін анықтады.
       Ақция қортындысының мәліметтеріне сүйенсек, 36 пайыздан астам жатақханалар 1950-80 жылдары салынған екен, 1980-90 жылдары 31 пайызы жасақталса, еліміз тәуелсіздік алғаннан бастап бүгінге децін студеттер үйінің тек қана 31 пайызы салынған. Дегенмен соңғы екі жыл ішінде еліміздегі жатақханаларының жартысынан көбі күрделі жөндеуден өткен.

       Көптеген студенттер үйі күнделікті тұрмысқа қажет бөлмелермен, яғни демалыс орындары, интернет, шаруашылық  бөлмелерімен қамтылған. Осыған қарасты ҚСА өкілдерінің ойынша жаңа қоғамды дамыту талаптарына сай оқу залының, компьютер сыныптарының, интернет желісінің болмауы студенттердің жүйелі білім алып, қабілеттерін шыңдауда кедергі болмақ.
       Акция барысында 66 пайыздан астам студенттер үйлерінің әр бөлмесінде кемінде 3-4 адамнан тұратыны анықталды.

       Студенттер Акциясы аталмыш іс-шараны бірінші рет емес, қатарынан төрт жыл бойы өткізіп келеді. Не десек те нәтиже жоқ емес. Сапасы  алаңдатып тұрған жатақханалар  күрделі жөндеулерден өтіп, жаңа студенттер үйі бас көтеруде. «Қолда барда алтынның қадірі жоқ» демекші, аталмыш баспаналардың тұрғындары, яғни студенттердің өздері  жатақхана мүлкіне ұқыптылық танытпауы көңіл алаңдатады»,-дейді ҚСА-шылар.
       Сонымен 2009 жылдың қорытындысы бойынша С. Сейфуллин атындағы Қазақ агротехникалық университетінің №5  жатақханасы, әл-Фараби атындағы ҚазҰУ-нің №18 жатақханасы, Х.Яссауй атындағы Халықаралық қазақ-түрік университетінің №1 жатақханасы үздік деп танылды.
      Дегенмен «жаман айтпай жақсы жоқ» демекші, бекітілген талаптарға сай келмейтін студенттер үйлерінің тізімі үздік деп танылғандардан екі есе асып түскені көңілге қаяу түсірді.

       Баспасөз конференциясының соңында Қазақстан студенттері  Альянсының белсенділері ЖОО басшылары мен студенттерге үндеу тастады. Басшыларды жатақханаларда модернизацияны күшейтуге, студенттерді жасалып жатқан барлық жағдайларға ұқыптылықпен қарауға шақырды.
